
Go ne go na le kgaisano 
ya go thuma kwa 

sekolong se se potlana 
sa Bodiri. E ne e 

tsenelwa ke bana ba 
mophato wa boraro. 

Morutabana a botsa 
bana gore ke bafe ba 
ba nang le kgatlhego 
ya go thuma. Bana 
bangwe ba emisa 

matsogo mme Thuto 
a seke a emisa letsogo 

la gagwe. 

Lebogang ke tsala e 
kgolo ya ga  

Thuto, ba tsena mo 
phaposiborutelong e le 
nngwe. O itse bokgoni 
jwa ga Thuto jwa go 

thuma. 

A bolelela tsala ya 
gagwe Thuto gore le 
ene a emise letsogo 

mme Thuto ga a batle 
ka gore o a ikobonya, a 
re o mokhutshwane e 

bile o bopame. 

Thuto a emisa letsogo 
a sa itshepe, 

morutabana a bolelela 
bana gore morago ga 

sekolo ba ya go ikatisa. 

Ke letsatsi la kgaisano 
ya go thuma, sekolo se 

sengwe se ne sa tla 
kwa Bodiri. Thuto o 

ne a tshogile, a nagana 
gore a ka se kgone go 
thuma le ba bangwe 

gonne a ikobonya. 

Picture 7 

Ka nako e Thuto a 
tshwanetseng go 

tlolela mo metsing, a 
tlolela a ikobonya mme 

a fenngwa. 

Morutabana a leba 
Thuto a mmona jaaka 

a ikobonya e bile a 
batla go tlogela go 

thuma. Morutabana a 
tsaya Thuto, a bua le 
ena, o mo rotloetsa a 
mmolelela gore o ka 

fenya. 

Ka letsatsi le le latelang 
la kgaisano a gopola 

mafoko a thotloetso a 
morutabana. A ipeta 
sebete, a itatlhela mo 
metsing le ba bangwe, 

a fltlha pele kwa 
bokhutlong jwa 

kgaisano, a fenya. 

Picture 10 

O ne a ltumetse 
thata, a lemoga 

gore le ena o na le 
bokgoni. Seno se ne 

sa mo rotloetsa 
gore motho 

mongwe le mongwe 
o na le bokgoni le fa 

a ka nna jang. 

